
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada raqamli transformatsiya va yashil iqtisodiyot tamoyillari uyg‘unlashuvi sharoitida 
ommaviy axborot vositalari (OAV) korxonalarining iqtisodiy tizimdagi o‘rni, biznes modellarining takomillashuvi, raqamli 
platformalarning ta’siri hamda barqaror rivojlanish yo‘nalishlari kompleks nazariy va empirik tahlil asosida yoritilgan. 
Tadqiqotda Jahon banki, OECD, UNESCO hamda Statista xalqaro hisobotlari ma’lumotlari asosida media bozorining 
raqamlashtirish darajasi, reklama daromadlari tarkibidagi transformatsion o‘zgarishlar, shuningdek, ekologik mas’uliyat 
tamoyillariga asoslangan media faoliyatining iqtisodiy samaradorligi baholangan.

Kalit so‘zlar: raqamli iqtisodiyot, yashil iqtisodiyot, ommaviy axborot vositalari, media korxonalari, raqamli transformatsiya, 
barqaror rivojlanish.
Abstract. This article examines the role of media enterprises within the framework of digital and green economic 
development. It explores digital transformation processes, the advancement of media business models, the influence of 
digital platforms, and key trends in sustainable development. Drawing on data from the World Bank, OECD, UNESCO, 
and Statista, the study evaluates the level of digitalization in the media market, structural changes in advertising revenues, 
and the economic efficiency of environmentally responsible media activities.

Keywords: digital economy, green economy, mass media, media enterprises, digital transformation, sustainable 
development.
Аннотация. В статье рассматривается роль предприятий средств массовой информации в условиях цифровой 
и зеленой экономики в контексте их устойчивого и инновационного развития. Проанализированы процессы 
цифровой трансформации, совершенствование бизнес-моделей СМИ, влияние цифровых платформ, а также 
ключевые направления устойчивого развития медиасектора. На основе данных Всемирного банка, ОЭСР, 
ЮНЕСКО и Statista проведена оценка уровня цифровизации медиарынка, структурных изменений рекламных 
доходов и экономической эффективности экологически ориентированной медиадеятельности.

Ключевые слова: цифровая экономика, зеленая экономика, средства массовой информации, медиаиндустрия, 
цифровая трансформация, устойчивое развитие.

K I R I S H
So‘nggi o‘n yillikda raqamli texnologiyalarning jadal rivojlanishi global iqtisodiy tizimda sezilarli tuzilmaviy 

transformatsiyalarni yuzaga keltirdi. Mazkur jarayon ommaviy axborot vositalari (OAV) faoliyatiga ham 
bevosita ta’sir ko‘rsatib, axborotni ishlab chiqarish, tarqatish va iste’mol qilish mexanizmlarining tubdan 
modernizatsiyalanishiga olib keldi.

An’anaviy bosma va efir OAVlari bugungi kunda raqamli platformalar, ijtimoiy tarmoqlar hamda mobil 
ilovalar bilan integratsiyalashgan va raqobatbardosh muhitda faoliyat yuritmoqda. Bu esa media korxonalaridan 
innovatsion biznes modellarini joriy etish, raqamli infratuzilmani takomillashtirish hamda auditoriya bilan 
interaktiv aloqalarni kengaytirishni talab etmoqda.

Shu bilan birga, barqaror rivojlanish va yashil iqtisodiyot tamoyillarining global miqyosda ustuvor ahamiyat 
kasb etishi OAV korxonalarining ekologik va ijtimoiy mas’uliyatini yanada oshirmoqda. Zamonaviy OAV 
nafaqat iqtisodiy subyekt sifatida, balki jamiyatda ekologik ong va barqaror turmush tarzini shakllantirishga 
ko‘maklashuvchi muhim ijtimoiy institut sifatida ham namoyon bo‘lmoqda.

M A V Z U G A  O I D  A D A B I Y O T L A R  S H A R H I
Raqamli iqtisodiyot sharoitida ommaviy axborot vositalari faoliyatini o‘rganish xorijiy va mahalliy ilmiy 

adabiyotlarda hozirgi davrning asosiy yo‘nalishlaridan biri sifatida shakllangan. Media iqtisodiyoti nazariyasi 
Robert G. Picard tadqiqotlarida chuqur asoslab berilib, unda OAV korxonalari ikki tomonlama bozor sifatida 
talqin qilinadi hamda reklama beruvchilar va auditoriya o‘rtasidagi iqtisodiy munosabatlar o‘zaro bog‘liqlik 
nuqtayi nazaridan tahlil etiladi. Organisation for Economic Co-operation and Development (OECD) va WAN-
IFRA hisobotlarida raqamli transformatsiya jarayonlari natijasida media biznes modellarining platformaviy 
shaklga o‘tayotgani, shuningdek, bosma OAV daromadlari tarkibida raqamli segment ulushining ortib 
borayotgani xalqaro miqyosda kuzatilayotgan barqaror tendensiya sifatida qayd etilgan1.

PwC va Reuters Institute for the Study of Journalism tadqiqotlarida OTT platformalar, raqamli obuna 
modellari va auditoriya xulq-atvoridagi o‘zgarishlar, xususan “news fatigue” hodisasi empirik ma’lumotlar 
asosida tahlil qilingan. Yashil iqtisodiyot nuqtai nazaridan esa UNESCO va World Bank hisobotlarida OAVning 
barqaror rivojlanish maqsadlarini targ‘ib qilish, ekologik ongni shakllantirish hamda raqamli texnologiyalar 
orqali resurslardan samarali foydalanishdagi o‘rni yoritilgan2.

Raqamli iqtisodiyot sharoitida OAV korxonalarining transformatsiyasi masalasi xorijiy adabiyotlarda media 
iqtisodiyoti, platforma iqtisodiyoti va auditoriya xulq-atvori yondashuvlari asosida izohlanadi. O‘zbekiston ilmiy 
maydonida ham mazkur yo‘nalish bo‘yicha tadqiqotlar faollashib, raqamli muhitda media menejment, kontent 
strategiyasi va institutsional moslashuv masalalari yoritilmoqda. Jumladan, O‘zbekiston Respublikasi Fanlar 
akademiyasi olimlari tadqiqotlarida raqamli iqtisodiyot sharoitida axborot bozorining institutsional rivoji va 
media sohasining iqtisodiy mexanizmlari tahlil qilingan. Toshkent axborot texnologiyalari universiteti hamda 
O‘zbekiston jurnalistika va ommaviy kommunikatsiyalar universiteti tadqiqotchilarining ilmiy ishlarida raqamli 
jurnalistika, media menejment va raqamli platformalarning milliy OAV faoliyatiga ta’siri masalalariga alohida 
e’tibor qaratilgan.

Shu bilan birga, O‘zbekistonda raqamlashtirish jarayonlarini tizimli qo‘llab-quvvatlovchi Raqamli 
O‘zbekiston – 2030 strategiyasi media sohasida raqamli xizmatlar, mediasavodxonlik va innovatsion kontent 
ishlab chiqarishni rag‘batlantiruvchi institutsional asos sifatida qaraladi3. 

Umuman, mavjud tadqiqotlar OAV korxonalarining raqamli iqtisodiyotda raqobatbardoshligi 
mediamenejment, texnologik yangilanish va auditoriyaga yo‘naltirilgan kontent siyosatini uyg‘unlashtirish 
darajasiga bog‘liqligini ko‘rsatadi.

T A D Q I Q O T  M E T O D O L O G I YA S I
Mazkur tadqiqotda kompleks yondashuv qo‘llanildi. Avvalo, raqamli va yashil iqtisodiyot sharoitida OAV 

korxonalari faoliyatini tahlil qilish uchun tizimli va qiyosiy tahlil usullaridan foydalanildi. Ilmiy adabiyotlar, xalqaro 
hisobotlar hamda normativ-huquqiy hujjatlar kontent-tahlil asosida o‘rganildi.

Empirik qismda World Bank, Organisation for Economic Co-operation and Development (OECD), UNESCO 
va Statista ma’lumotlari asosida statistik tahlil amalga oshirildi. Dinamik ko‘rsatkichlar qiyosiy baholash va 
umumlashtirish usullari orqali tahlil qilindi.

T A H L I L  V A  N A T I J A L A R
Yashil iqtisodiyot konsepsiyasi iqtisodiy o‘sishni atrof-muhitni muhofaza qilish, resurslardan samarali 

foydalanish va ijtimoiy inklyuzivlik tamoyillari bilan uyg‘unlashtirishga qaratilgan. Mazkur yondashuv United 
Nations tomonidan ilgari surilgan Barqaror rivojlanish maqsadlari bilan chambarchas bog‘liq bo‘lib, media 
sohasida ekologik mas’uliyatli kontent yaratish hamda raqamli texnologiyalar asosida resurs tejamkor faoliyat 
yuritishni rag‘batlantiradi.

Raqamli iqtisodiyot sharoitida OAV korxonalari an’anaviy axborot tarqatuvchi subyektdan raqamli 
qiymat yaratuvchi va ma’lumotlar asosida boshqariladigan tashkilotlarga transformatsiyalanmoqda. Statista 
ma’lumotlariga ko‘ra, 2024-yilda global raqamli reklama bozori hajmi 600 milliard AQSh dollaridan oshgan 
bo‘lib, uning qariyb 70 foizi onlayn media platformalar hissasiga to‘g‘ri kelgan.

1	 Picard R. Media Economics: Concepts and Issues. — London: Sage Publications, 2018.
2	 UNESCO. World Media and Information Literacy Outlook. — Paris: UNESCO Publishing, 2022.
3	 PF-6079-son (05.10.2020): «Raqamli O‘zbekiston — 2030» strategiyasini tasdiqlash va uni samarali amalga oshirish chora-tadbirlari 

to‘g‘risida.

Mazkur jarayon OAV korxonalarining iqtisodiy funksiyalarini kengaytirib, auditoriya xulq-atvorini tahlil qilish, 
shaxsiylashtirilgan kontent taklif etish va reklama samaradorligini oshirish imkoniyatlarini kengaytirmoqda. 
Raqamli analitika vositalari asosida ma’lumotlar bilan ishlash media menejment samaradorligini oshirib, 
daromad manbalarini diversifikatsiya qilishga xizmat qilmoqda.

Tadqiqot natijalariga ko‘ra, 2020-yilda raqamli reklama umumiy reklama bozorining 52 foizini tashkil etgan 
bo‘lsa, 2024-yilga kelib ushbu ko‘rsatkich 72 foizga yetgan. 2025-yil uchun prognozlarda raqamli reklama ulushi 
72,9 foiz darajasida baholanmoqda. Ushbu tendensiya ommaviy axborot vositalari korxonalarining an’anaviy 
reklama modellaridan raqamli platformalarga bosqichma-bosqich o‘tish jarayoni izchil davom etayotganini 
ko‘rsatadi hamda media biznesining raqamli ekotizimga integratsiyalashuvini tasdiqlaydi4.

Quyida 2020–2025-yillar oralig‘ida global reklama bozorida raqamli reklama segmentining barqaror o‘sish 
dinamikasi aks ettirilgan.

1-jadval. Global reklama bozori va raqamli ulush (2020–2025)5

Yil Global reklama bozori 
(mlrd $)

Digital reklama ulushi 
(%) Izoh

2020 646 52 Pandemiya davri, TV pasayish

2021 727 59 Tiklanish bosqichi

2022 795 65 Platformalar ustunligi

2023 915 69 Big Tech (Google, Meta)

2024 1 040 72 Digital first paradigma

2025 1 100 72.9 Prognoz (WPP)

Endi biz 2-jadvalda ommaviy axborot vositalari korxonalarining an’anaviy, raqamli va barqaror biznes 
modellari o‘rtasidagi asosiy farqlar taqqoslangan. An’anaviy modelda asosiy daromad manbai reklama bo‘lsa, 
raqamli modelda reklama va obuna mexanizmlari uyg‘unlashgan holda qo‘llaniladi. Barqaror, ya’ni yashil 
iqtisodiyot tamoyillariga asoslangan modelda esa daromad manbalari diversifikatsiyalangan bo‘lib, uzoq 
muddatli iqtisodiy barqarorlikni ta’minlashga xizmat qiladi6.

2-jadval. OAV biznes modellari evolyutsiyasi (nazariy + amaliy) 7

Model Asosiy platforma Daromad manbai Barqarorlik

An’anaviy TV, radio, bosma Reklama Past

Digital Veb, mobil Reklama + obuna O‘rtacha

Platforma OTT, social Ads + data Yuqori

Barqaror (green) Digital + ESG Diversifikatsiya Juda yuqori

Xalqaro tadqiqotlar shuni ko‘rsatadiki, media iste’molida raqamli platformalarning roli ortib bormoqda: 
Reuters Institute for the Study of Journalism tomonidan e’lon qilingan Digital News Report 2024 hisobotida 
yangilik videolarining asosiy iste’mol maydoni onlayn platformalar ekani (platformalarda 72% ga nisbatan 
nashriyot saytlarida 22%) ta’kidlanadi8.

Shuningdek, televideniye ko‘plab bozorlarda hanuz muhim axborot manbai bo‘lib qolayotgan bo‘lsa-da, 
ayrim mamlakatlarda internet yangiliklarning yetakchi manbai sifatida televideniye bilan tenglashib borayotgani 
kuzatiladi (masalan, Germaniyada internet 42% va linear TV 41%)9. UNESCO materiallarida esa rivojlanayotgan 
mamlakatlarda mobil texnologiyalar axborot va kontentga kirish imkoniyatlarini kengaytirayotgani, ya’ni “mobile-
first” modelining ahamiyati ortib borayotgani qayd etiladi.

4	 GroupM. Global Advertising Forecast 2024. — London: GroupM, 2024. PwC. Global Entertainment & Media Outlook 2024–2028. — 
New York: PwC, 2024. WPP Media. This Year, Next Year (TYNY) 2025. — London: WPP Media, 2025. Reuters. Global advertising 
market analysis. — London, 2024.

5	 Muallif ishlanmasi
6	 R. Picard (2018), OECD (2021), WAN-IFRA (2023) tadqiqotlari asosida muallif tomonidan tuzildi.
7	 Muallif ishlanmasi
8	 Reuters Institute for the Study of Journalism. Digital News Report 2024 (Executive Summary / Key Findings). Oxford: University of 

Oxford, 2024.
9	 Leibniz Institute for Media Research | Hans-Bredow-Institut. “Reuters Institute Digital News Report 2024: Germany findings (main 

source internet 42%, TV 41%).” 2024

Ushbu tendensiyalar OAV korxonalarining strategik rivojlanishida raqamli tarqatish, mobil formatlar va 
platformalar bilan ishlash kompetensiyalarini ustuvor yo‘nalish sifatida belgilash zarurligini ko‘rsatadi.

Yashil iqtisodiyot sharoitida OAV korxonalari ekologik mas’uliyatli faoliyat yuritish orqali nafaqat ijtimoiy 
ishonchni mustahkamlaydi, balki uzoq muddatli iqtisodiy barqarorlikka ham erishadi. Masalan, raqamli 
nashrlarga o‘tish qog‘oz sarfini 60–70 foizgacha qisqartirish imkonini beradi. Shuningdek, ekologik muammolarni 
yorituvchi media kontent jamoatchilik ongida barqaror rivojlanish g‘oyalarini shakllantirishda muhim ahamiyat 
kasb etadi.

Raqamli transformatsiya jarayonida OAV korxonalari yangi moslashuv vazifalari bilan ham yuzlashmoqda. 
Jumladan, global platformalar bilan hamkorlikni muvozanatli yo‘lga qo‘yish, samarali monetizatsiya 
mexanizmlarini shakllantirish hamda axborot xavfsizligini ta’minlash masalalari dolzarb yo‘nalishlardan 
hisoblanadi.

Shu bilan birga, sun’iy intellekt, katta ma’lumotlar (big data) va yashil texnologiyalarni joriy etish OAV 
korxonalarining raqobatbardoshligini oshirish hamda boshqaruv samaradorligini kuchaytirish uchun keng 
istiqbollar yaratmoqda.

O‘zbekiston Respublikasi sharoitida raqamli iqtisodiyot va yashil rivojlanish strategiyalari OAV sohasida 
ham izchil amalga oshirilmoqda. Raqamli platformalar, elektron OAV hamda davlat axborot resurslarining 
rivojlanishi media bozorining raqobatbardoshligini mustahkamlashga xizmat qilmoqda.

Kelgusida OAV faoliyatiga yashil texnologiyalarni keng joriy etish, energiya tejamkor infratuzilmalarni 
rivojlantirish va ekologik yo‘naltirilgan kontent ishlab chiqarish ko‘lamini oshirish ustuvor yo‘nalishlardan biri 
bo‘lib qoladi.

X U L O S A  V A  T A K L I F L A R
Raqamli va yashil iqtisodiyot sharoitida ommaviy axborot vositalari korxonalari zamonaviy iqtisodiy 

tizimning muhim instituti sifatida namoyon bo‘lmoqda. Ularning barqaror rivojlanishi raqamli texnologiyalarni 
samarali joriy etish, innovatsion biznes modellarni rivojlantirish hamda ekologik mas’uliyat tamoyillariga rioya 
etish bilan bevosita bog‘liqdir.

Shu nuqtai nazardan, OAV korxonalari faoliyatida raqamli transformatsiyani izchil davom ettirish, 
ma’lumotlar asosida boshqaruv mexanizmlarini takomillashtirish va daromad manbalarini diversifikatsiya qilish 
muhim ahamiyat kasb etadi. Bunda obuna modellari, platformaviy hamkorlik va shaxsiylashtirilgan kontent 
strategiyalarini kengaytirish iqtisodiy samaradorlikni oshirishga xizmat qiladi.

Yashil iqtisodiyot tamoyillarini amaliyotga joriy etish doirasida esa energiya tejamkor texnologiyalarni 
qo‘llash, raqamli nashrlar ulushini oshirish hamda ekologik yo‘naltirilgan kontent ishlab chiqarishni 
rag‘batlantirish zarur. Bu yondashuv OAV korxonalarining ijtimoiy ishonchini mustahkamlash bilan birga, uzoq 
muddatli iqtisodiy barqarorligini ta’minlashga yordam beradi.

Kelgusida media sohasida sun’iy intellekt, katta ma’lumotlar va yashil innovatsiyalarni integratsiyalash 
asosida raqobatbardosh, moslashuvchan va barqaror media ekotizimini shakllantirish ustuvor vazifa bo‘lib 
qoladi.

FOYDALANILGAN ADABIYOTLAR RO‘YXATI
1.	 O‘zbekiston Respublikasi Prezidenti. PF–6079-son Farmon, 2020-yil 5-oktabr. “Raqamli O‘zbekiston — 2030” 

strategiyasini tasdiqlash va uni samarali amalga oshirish chora-tadbirlari to‘g‘risida // O‘zbekiston Respublikasi 
qonunchilik hujjatlari ma’lumotlari milliy bazasi (Lex.uz). — 2020. https://lex.uz/ru/docs/-5030957 

2.	 Tapscott, D. The Digital Economy: Rethinking Promise and Peril in the Age of Networked Intelligence. — New York: 
McGraw-Hill, 2019.

3.	 Picard, R. G. Media Economics: Concepts and Issues. — London: Sage Publications, 2018.
4.	 World Bank. World Development Report 2023: Digitalization and Development. — Washington, DC: World Bank, 

2023.
5.	 Organisation for Economic Co-operation and Development (OECD). Measuring the Digital Economy. — Paris: OECD 

Publishing, 2022.
6.	 Organisation for Economic Co-operation and Development (OECD). Green Growth Indicators. — Paris: OECD 

Publishing, 2021.
7.	 GroupM. Global Advertising Forecast 2024. — London: GroupM, 2024.
8.	 PwC. Global Entertainment & Media Outlook 2024–2028. — New York: PwC, 2024.
9.	 WPP Media. This Year, Next Year (TYNY) 2025. — London: WPP Media, 2025.
10.	 World Bank. World Development Report 2023: Data for Better Lives. — Washington, DC: World Bank Publications, 

2023.
11.	 UNESCO. World Media and Information Literacy Outlook. — Paris: UNESCO Publishing, 2022.



2026. № 1

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Abdurahmon QurbonovAbdurahmon Qurbonov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




